
Annotatsiya. Maqolada ijtimoiy tarmoqlarning zamonaviy siyosiy kommunikatsiyadagi o‘rni, ularning siyosiy mafkuralar 
shakllanishiga qanday ta’sir ko‘rsatishi hamda milliy xavfsizlik uchun qanday imkoniyat va tahdidlar tug‘dirishi tahlil qilinadi. 
Tadqiqot ikkilamchi manbalarni tizimli o‘rganish, qiyosiy-tarixiy usul va keys-stadi (Arab bahori, 2010-2011) asosida amalga 
oshirildi. Natijalar shuni ko‘rsatdiki, ijtimoiy tarmoqlar mafkuraviy jarayonlarda bir paytning o‘zida ham katalizator, ham 
filtr vazifasini bajaradi; bu ikki qirralilik siyosiy ishtirokni kengaytirish bilan birga dezinformatsiya, qutblanish va tashqi ta’sir 
xavfini ham oshiradi. Maqolaning oxirida axborot xavfsizligini mustahkamlashga doir takliflar bayon etilgan.

Аннотация. В статье анализируются роль социальных сетей в современной политической коммуникации, механизмы 
их влияния на формирование политических идеологий, а также возможности и угрозы, которые они создают для 
национальной безопасности. Исследование основано на системном анализе вторичных источников, сравнительно-
историческом методе и кейс-стади (Арабская весна, 2010-2011 гг.). Результаты показывают, что социальные 
сети одновременно выступают катализатором и фильтром идеологических процессов: расширяя политическое 
участие, они усиливают риски дезинформации, поляризации и внешнего влияния. В заключение предлагаются меры 
по укреплению информационной безопасности.

Abstract. This article analyzes the role of social networks in contemporary political communication, the mechanisms through 
which they shape political ideologies, and the opportunities and threats they create for national security. The study relies on a 
systematic analysis of secondary sources, the comparative-historical method, and a case study of the Arab Spring (2010-2011). 
The findings show that social networks act simultaneously as a catalyst and a filter in ideological processes: while expanding 
political participation, they heighten the risks of disinformation, polarization, and external influence. The article concludes with 
proposals for strengthening information security.

Kalit so‘zlar: ijtimoiy tarmoqlar, siyosiy mafkura, milliy xavfsizlik, dezinformatsiya, aks-sado kameralari, siyosiy kommunikatsiya, 
raqamli makon, Arab bahori.

Ключевые слова: социальные сети, политическая идеология, национальная безопасность, дезинформация, эхо-камеры, 
политическая коммуникация, цифровое пространство, Арабская весна.

Keywords: social networks, political ideology, national security, disinformation, echo chambers, political communication, 
digital space, Arab Spring.

So‘nggi o‘n yil ichida ijtimoiy tarmoqlar 
oddiy aloqa vositasi bo‘lib qolmay, ular siyosiy 
narrativlar yaratiladigan, mafkuraviy raqobat 
shu yerda kechadigan va xabarlar kuchaytirilgan 
holda keng jamoatchilik ongiga yetkaziladigan 
markaziy maydonga aylandi. Fuqarolar raqamli 
platformalardan faqat muloqot uchun emas, 
siyosiy axborotning asosiy manbai sifatida va 
o‘z siyosiy identitetini shakllantirish uchun ham 
foydalanmoqda. Tadqiqotchilarning fikricha, 

raqamli tarmoqlar qisqa vaqt ichida katta ommani 
safarbar qila oladi, yangi virtual jamoalarning 
paydo bo‘lishiga zamin yaratadi va an’anaviy 
siyosiy ishtirok shakllarini tubdan o‘zgartirishi 
mumkin1,2. Shu sababli bu masalalar siyosiy elita 
va ilmiy jamoatchilikning diqqat markazida 
turibdi.

Raqamli maydon kengaygani sari ideologik 
munozara, siyosiy safarbarlik va jamoatchilik 
fikrini shakllantirish bir joyda, bir vaqtda 

kechadigan yangi virtual muhitlar vujudga 
kelmoqda. Bunday platformalar selektiv axborot 
iste’molini (selective exposure) kuchaytiradi 
va siyosiy qutblanishni (polarization) 
chuqurlashtiradi; natijada «aks-sado kameralari» 
(echo chambers) hamda «filtr pufakchalari» 
(filter bubbles) paydo bo‘lishi uchun sharoit 
yaratilad3,4. Hukumatlar, partiyalar, ijtimoiy 
harakatlar va xorijiy subyektlar kabi siyosiy 
aktorlar bu jarayonlardan strategik maqsadlarda 
foydalanib, o‘z xabarlarini tarqatadi, jamiyat 
kayfiyatini yo‘naltiradi va ommaviy qarashlarga 
ta’sir o‘tkazishga urinadi. Tadqiqotlarga ko‘ra, 
bunday o‘zaro ta’sir noto‘g‘ri ma’lumotlar, 
mu vof iql a sht i r i lg a n de z i n for m at siy a 
kampaniyalari va algoritmik kuchaytirish orqali 
keng ko‘lamli siyosiy manipulyatsiyaga aylanishi 
mumkin5.

I j t i m o i y  t a r m o q l a r n i n g  s i y o s i y 
kommunikatsiyada yetakchi o‘rin egallashi milliy 
xavfsizlik muammolari bilan bevosita bog‘liq. 
Raqamli tarmoqlar axborot urushining muhim 
quroliga aylanib, davlat va nodavlat subyektlarga 
ta’sir o‘tkazish operatsiyalarini o‘tkazish, 
jamiyatda nizo va ixtilofni kuchaytirish, ijtimoiy 
jihatdan zaif qatlamlarni nishonga olib yollash 
hamda ekstremistik radikallashuvni keltirib 
chiqarish imkonini bermoqda6. Bu hodisalarni 
«axborot buzilishi» (information disorder) 
tushunchasi doirasida noto‘g‘ri ma’lumot, 
dezinformatsiya va zarar yetkazishga qaratilgan 
ma’lumot ko‘rinishida tasniflash mumkin7.

Mavzuning dolzarbligi shu bilan belgilanadiki, 
siyosiy kommunikatsiya, jamoatchilik fikri va 
raqamli manipulyatsiya o‘rtasidagi murakkab 

3	 Del Vicario, M., Bessi, A., Zollo, F., Petroni, F., Scala, A., Caldarelli, G., Stanley, H. E., & Quattrociocchi, W. (2016).

The spreading of misinformation online. Proceedings of the National Academy of Sciences, 113(3), 554–559.

4	 Pariser, E. (2011). The Filter Bubble: What the Internet Is Hiding from You. Penguin Press.

5	 Bradshaw, S., & Howard, P. N. (2018). The Global Organization of Social Media Disinformation Campaigns. Journal

of International Affairs, 71(1.5), 23–32.

6	 Prier, J. (2017). Commanding the Trend: Social Media as Information Warfare. Strategic Studies Quarterly, 11(4), 50 

85.

7	 Wardle, C., & Derakhshan, H. (2017). Information Disorder: Toward an Interdisciplinary Framework for Research and

Policy Making. Council of Europe.

bog‘liqlik onlayn platformalar ideologik 
maydonni qanday shakllantirishini hamda 
milliy xavfsizlik muhitida qanday zaifliklar 
paydo bo‘lishini chuqurroq anglashni talab etadi. 
Tadqiqotning maqsadi - ijtimoiy tarmoqlarning 
siyosiy mafkuralarni shakllantirishdagi o‘rni 
va mexanizmlarini aniqlash hamda ularning 
milliy xavfsizlikka ta’sirini baholash. Shu 
maqsadga erishish uchun quyidagi vazifalar 
belgilandi: birinchidan, mavzu bo‘yicha 
mavjud ilmiy yondashuvlarni tizimlashtirish; 
ikkinchidan, ijtimoiy tarmoqlarning mafkuraviy 
ta’sir mexanizmlarini (algoritmik saralash, 
selektiv iste’mol, emotsional kontent) ochib 
berish; uchinchidan, Arab bahori misolida bu 
mexanizmlar amalda qanday namoyon bo‘lganini 
tahlil qilish; to‘rtinchidan, milliy xavfsizlikni 
mustahkamlashga doir takliflar ishlab chiqish.

Tadqiqot obyekti - zamonaviy siyosiy 
kommunikatsiya jarayonlari, predmeti esa 
ijtimoiy tarmoqlarning siyosiy mafkuralar 
shakllanishiga va milliy xavfsizlikka ta’siri. 
Ishchi faraz: ijtimoiy tarmoqlar mafkuraviy 
jarayonlarda ham katalizator, ham filtr vazifasini 
bajaradi va aynan shu ikki qirralilik ularni milliy 
xavfsizlikning muhim omiliga aylantiradi.

Mavzuga oid xorijiy adabiyotlarni shartli 
ravishda to‘rt yo‘nalishga ajratish mumkin.

Birinchi yo‘nalish tarmoq orqali safarbarlik 
va ijtimoiy harakatlar tahliliga bag‘ishlangan. 
Z.Tufekchi va K.Uilson Tahrir maydonidagi 
norozilik qatnashchilari so‘rovi asosida ijtimoiy 
media, ayniqsa Facebook, hukumat oson nazorat 
qila olmaydigan yangi axborot manbalariga 
aylanganini va norozilikda qatnashish qaroriga 



YOSH TADQIQOTCHILAR “TAFAKKUR ZIYOSI” ILMIY-USLUBIY JURNALI

2026 | №3376

ta’sir qilganini ko‘rsatdi8. M.Kastels tarmoqlar 
orqali shakllanadigan “ommaviy o‘z-o‘zini 
kommunikatsiyasi” (mass self-communication) 
tushunchasini ilgari surib, ijtimoiy harakatlarning 
gorizontal tabiatini ochib beradi9. U.Bennet va 
A.Segerberg esa an’anaviy “jamoaviy harakat” 
yoniga shaxsiylashtirilgan g‘oyalarning tarmoq 
orqali tarqalishiga asoslangan “bog‘lovchi 
harakat” (connective action) mantig‘ini qo‘yib, 
uni nazariy jihatdan asosladi.

Ikkinchi yo‘nalish aks-sado kameralari va 
siyosiy qutblanish muammosini o‘rganadi. 
M.Del Vikario va hamkasblari Facebookda 
selektiv iste’mol gomogen klasterlar – “aks-sado 
kameralari”ning shakllanishiga olib kelishini 
ko‘rsatdi. E.Pariser “filtr pufakchas” tushunchasi 
orqali sha xsiylashtiri lgan algoritmlar 
foydalanuvchini o‘zi bilan kelishmaydigan 
axborotdan ajratib qo‘yishi xavfini asoslaydi. 
Empirik tadqiqotlar esa manzarani ancha 
murakkablashtiradi. Bakshi va hamkasblari 
Facebookda ideologik jihatdan turlicha kontentga 
duch kelish darajasini algoritmdan ko‘ra ko‘proq 
foydalanuvchining shaxsiy tanlovi belgilashini 
aniqladi; Chinelli va hamkasblari aks-sado effekti 
platformalarga qarab farq qilishini ko‘rsatdi10; 
Garimella va hamkasblari siyosiy munozarada 
turli qarashlar o‘rtasida ko‘prik vazifasini 
bajaradigan foydalanuvchilarning o‘rni hamda 

8	 Tufekci, Z., & Wilson, C. (2012). Social Media and the Decision to Participate in Political Protest: Observations From

Tahrir Square. Journal of Communication, 62(2), 363–379.

9	 Bakshy, E., Messing, S., & Adamic, L. A. (2015). Exposure to Ideologically Diverse News and Opinion on Facebook.

Science, 348(6239), 1130–1132.

10	 Cinelli, M., Morales, G. D. F., Galeazzi, A., Quattrociocchi, W., & Starnini, M. (2021). The Echo Chamber Effect on Social Media. Proceedings 
of the National Academy of Sciences, 118(9), e2023301118.

11	 Garimella, K., Morales, G. D. F., Gionis, A., & Mathioudakis, M. (2018). Political Discourse on Social Media: Echo

Chambers, Gatekeepers, and the Price of Bipartisanship. Proceedings of the 2018 World Wide Web Conference (WWW

’18), 913–922.

12	 Bail, C. A., Argyle, L. P., Brown, T. W., et al. (2018). Exposure to Opposing Views on Social Media Can Increase

Political Polarization. Proceedings of the National Academy of Sciences, 115(37), 9216-9221.

13	 Allcott, H., & Gentzkow, M. (2017). Social Media and Fake News in the 2016 Election. Journal of Economic

Perspectives, 31(2), 211–236.

14	 Vosoughi, S., Roy, D., & Aral, S. (2018). The Spread of True and False News Online. Science, 359(6380), 1146–1151.

15	 Stieglitz, S., & Dang-Xuan, L. (2013). Emotions and Information Diffusion in Social Media-Sentiment of Microblogs

and Sharing Behavior. Journal of Management Information Systems, 29(4), 217–248.

16	 Gunitsky, S. (2015). Corrupting the Cyber-Commons: Social Media as a Tool of Autocratic Stability. Perspectives on Politics, 13(1), 42-54.

buning ijtimoiy “narxi”ni tahlil qildi11; Beyl 
va hamkasblari esa qarama-qarshi qarashlar 
bilan to‘qnashuv qutblanishni har doim ham 
kamaytirmasligini eksperiment orqali ko‘rsatdi12.

Uchinchi yo‘nalish dezinformatsiya va axborot 
urushiga bag‘ishlangan. K.Uordl va H.Derakshan 
“axborot buzilishi”ning turlarini farqlab, tadqiqot 
va siyosat uchun kontseptual asos yaratdi. 
H.Olkott va M.Gentskov 2016-yilgi AQSh saylovi 
misolida soxta yangiliklarning tarqalish ko‘lamini 
baholadi13; S.Vosugi va hamkasblari Twitterda 
yolg‘on axborot haqiqiy axborotga qaraganda 
kengroq va tezroq tarqalishini aniqladi14. S.Stiglits 
va L.Dang-Xuan hissiy jihatdan kuchli xabarlar 
ko‘proq va tezroq ulashilishini ko‘rsatdi15. Dj. 
Prier ijtimoiy tarmoqlarni axborot urushining 
strategik quroli sifatida tahlil qildi, S.Bredshou 
va F.Xovard esa hukumatlar va siyosiy partiyalar 
ijtimoiy tarmoqlardan jamoatchilik fikrini 
shakllantirishda qanday foydalanayotganini 
tahlil qildi. S.Gunitskiy avtoritar rejimlar 
bu vositalardan muxolifatni susaytirish, 
jamoatchilik muhokamasini yo‘naltirish va 
jamiyat kayfiyati haqida ma’lumot to‘plash uchun 
ham foydalanishini ko‘rsatdi16.

To‘rtinchi yo‘nalish Arab bahori misolida 
ijtimoiy tarmoqlarning siyosiy rolini baholaydi. 
P.Xovard va hamkasblari ijtimoiy media siyosiy 
munozaralarni shakllantirishda muhim o‘rin 

tutganini dalillar bilan ko‘rsatishga urindi17. 
M.Lim Misrdagi muxolif harakatlar bilan ijtimoiy 
media o‘rtasidagi aloqani 2004-2011-yillar 
kesimida tahlil qildi18. Dj. Lotan va hamkasblari 
Tunis va Misr inqiloblari davrida Twitterda 
yangiliklar qanday tarqalganini tahlil qilib, 
bu tarmoq axborotni dunyo bo‘ylab tezkor 
yetkazishda muhim rol o‘ynashini ko‘rsatdi19. 
M.Linch avtoritar davlatlarga qarshi onlayn 
kurashning imkoniyatlari va cheklovlarini 
ko‘rsatib berdi20. G.Volfsfeld va hamkasblari esa 
ijtimoiy media ta’siri offlayn siyosiy sharoitga 
bog‘liqligini (“avval siyosat”) ta’kidladi21. A.Brans 
va Dj.Berjess xeshteglar orqali shakllanadigan 
vaqtinchalik “jamoatchilik”larni tahlil qildi22.

Xullas, adabiyotlarda ijtimoiy tarmoqlarning 
s a f a r b a r l i k  s a l o h i y a t i ,  q u t b l a n i s h, 
dezinformatsiya va axborot urushi masalalari 
alohida-alohida chuqur o‘rganilgan. Biroq siyosiy 
mafkuralarning shakllanish mexanizmlarini va 
ularning milliy xavfsizlikka ta’sirini yaxlit tizim 
sifatida, ikki qirrali jarayon deb qarab tahlil 
qiladigan ishlar, ayniqsa o‘zbek tilida, yetarli 
emas. Ushbu maqola shu bo‘shliqni to‘ldirishga 
qaratilgan.

Tadqiqot sifat yondashuviga asoslangan; 
ikkilamchi manbalar - monografiyalar, xalqaro 
ilmiy jurnallardagi maqolalar va tahliliy hisobotlar 
tahlil obyekti sifatida olindi. Manbalar mavzuga 
aloqadorligi, nashr etilgan joyning ilmiy obro‘si 
va e’lon qilingan vaqti (asosan 2011-2021-yillar) 
mezonlari bo‘yicha tanlab olindi.

17	 Howard, P. N., Duffy, A., Freelon, D., Hussain, M., Mari, W., & Maziad, M. (2011). Opening Closed Regimes: What Was the Role of Social 
Media During the Arab Spring? (Project on Information Technology and Political Islam, Data Memo 2011.1). University of Washington. 
https://doi.org/10.2139/ssrn.2595096

18	 Lim, M. (2012). Clicks, Cabs, and Coffee Houses: Social Media and Oppositional Movements in Egypt, 2004-2011. Journal of Communication, 
62(2), 231-248.

19	 Lotan, G., Graeff, E., Ananny, M., Gaffney, D., Pearce, I., & boyd, d. (2011). The Revolutions Were Tweeted:

Information Flows during the 2011 Tunisian and Egyptian Revolutions. International Journal of Communication, 5, 1375

1405.

20	 Lynch, M. (2011). After Egypt: The Limits and Promise of Online Challenges to the Authoritarian Arab State.

Perspectives on Politics, 9(2), 301–310.

21	 Wolfsfeld, G., Segev, E., & Sheafer, T. (2013). Social Media and the Arab Spring: Politics Comes First. The

International Journal of Press/Politics, 18(2), 115–137.

22	 Bruns, A., & Burgess, J. (2015). Twitter Hashtags from Ad Hoc to Calculated Publics. In N. Rambukkana (Ed.),

Hashtag Publics: The Power and Politics of Discursive Networks (pp. 13–28). Peter Lang.

Tadqiqotda quyidagi usullardan foydalanildi: 
tizimli yondashuv - ijtimoiy tarmoqlarni siyosiy 
kommunikatsiya, mafkura va xavfsizlik o‘zaro 
bog‘langan yaxlit tizim sifatida o‘rganish; 
tahlil va sintez - mavjud nazariy qarashlarni 
tasniflash va umumlashtirish; kontent-tahlil 
- ilmiy manbalardagi asosiy tushunchalar, 
dalillar va xulosalarni tizimli ravishda ajratib 
olish; keys-stadi - Arab bahori (2010-2011), 
xususan Misr voqealarini alohida holat sifatida 
chuqur o‘rganish; qiyosiy-tarixiy usul - ijtimoiy 
tarmoqlarning imkoniyatlari va tahdidlarini 
o‘zaro solishtirish; induktiv va deduktiv xulosa 
chiqarish - xususiy holatlardan umumiy 
qonuniyatlarga va, aksincha, umumiy qoidalardan 
xususiy holatlarga o‘tish.

Tadqiqotning cheklovlari ikkita. Birinchidan, 
u birlamchi empirik ma’lumotlarga (so‘rovnoma, 
intervyu, platformalardan yig‘ilgan ma’lumotlar) 
emas, ikkilamchi manbalarga tayanadi. 
Ikkinchidan, keys-stadi bitta hodisaga qaratilgani 
uchun xulosalarni boshqa siyosiy sharoitlarga 
bevosita ko‘chirishda ehtiyot bo‘lish kerak. Bu 
cheklovlar kelgusida milliy kontekstda amaliy 
tadqiqotlar o‘tkazish zarurligini ko‘rsatadi.

Tahlil natijalari ijtimoiy tarmoqlar siyosiy 
mafkura shakllanishida bir vaqtning o‘zida 
ham katalizator, ham filtrlovchi omil bo‘lishini 
ko‘rsatmoqda. Katalizatorlik shundaki, 
foydalanuvchilar yaratgan kontent an’anaviy 
ommaviy axborot vositalarining darvozabonlik 
(gatekeeping) tizimidan o‘tmay keng auditoriyaga 

yetib boradi va ayrim g‘oyalarning tez tarqalishiga 
sharoit yaratadi. Filtrlovchilik esa algoritmik 
saralash va foydalanuvchining o‘z tanlovi tufayli 
muqobil qarashlarning chetda qolishida namoyon 
bo‘ladi.

Selektiv axborot iste’moli oldingi e’tiqodlarni 
mustahkamlaydi va g‘oyaviy jihatdan bir 
xil jamoalar “aks-sado kameralari”ning 
shakllanishini rag‘batlantiradi. Bunday 
jamoalar ichida siyosiy diskurs ko‘pincha yanada 
qutblashadi: o‘xshash qarashlarga doimiy 
duch kelish o‘z pozitsiyasining to‘g‘riligiga 
ishonchni oshiradi va o‘zgacha fikrga nisbatan 
murosasizlikni kuchaytiradi. Shu bilan birga, bu 
hodisani mutlaqlashtirish to‘g‘ri emas. Empirik 
ma’lumotlarga ko‘ra, ideologik jihatdan qarama-
qarshi kontentga duch kelish darajasi ko‘p 
hollarda algoritmdan ko‘ra foydalanuvchining 
shaxsiy tanloviga bog‘liq, qarama-qarshi 
qarashlar bilan to‘qnashuv esa qutblanishni har 
doim ham kamaytirmaydi. Demak, mafkuraviy 
qutblanish faqat texnologik omilning emas, 
balki texnologiya, inson psixologiyasi va ijtimoiy 
identitet o‘zaro ta’sirining natijasidir.

Siyosiy aktorlar va manfaat guruhlari ijtimoiy 
tarmoqlardan strategik maqsadlarda ham 
foydalanadi. Muvofiqlashtirilgan kampaniyalar, 
auditoriyani o‘ta aniq nishonlash (micro-
targeting) va kuchli hissiy mazmundagi kontent 
siyosiy munosabatlarga ta’sir o‘tkazish hamda 
qo‘llab-quvvatlashni safarbar qilishda keng 
qo‘llanadigan taktikalardir. Masalan, yuqori 
hissiy ta’sirga ega (ayniqsa qo‘rquv yoki 
g‘azab uyg‘otadigan) virusli kontent ko‘proq 
foydalanuvchining qiziqishini uyg‘otadi va 
tezroq ulashiladi, bu esa uning mafkuraviy ta’sir 
doirasini kengaytiradi. Yolg‘on axborotning 
haqiqiy axborotdan kengroq va tezroq tarqalishi 
bunday jarayonlar xavfini yanada oshiradi. 
Natijada onlayn platformalar an’anaviy ommaviy 
axborot vositalari nazorati chegarasidan 
tashqarida ideologik ta’sirni tez va keng ko‘lamda 
tarqatish imkoniyatini kengaytiradi.

Arab bahori ijtimoiy tarmoqlarning siyosiy 
mafkuralarni shakllantirish va milliy xavfsizlikka 
ta’sirini yaqqol ko‘rsatdi. Misrda “We Are All 
Khaled Said” nomli Facebook sahifasi yuz 
minglab foydalanuvchini birlashtirib, norozilik 
namoyishlarini muvofiqlashtirgan va avtoritar 
rejimga qarshi islohotparvar xabarlarni tarqatgan. 
Twitterda esa Mubarak iste’foga chiqishidan 
oldingi haftada Misrdagi siyosiy o‘zgarishlar 
haqidagi tvitlar soni kuniga taxminan 2300 tadan 
230 000 tagacha oshgan; bu axborot oqimlari 
an’anaviy ommaviy axborot vositalaridan 
tashqarida muxolif fikrlarni tezkor tarqatish 
imkonini bergan.

Vizual kontent ham muhim rol o‘ynadi. 
Howard va hamkasblarining ma’lumotlariga 
ko‘ra, namoyish lavhalari va siyosiy sharhlarni 
o‘z ichiga olgan eng ommabop 23 ta video jami 
qariyb 5,5 million marta ko‘rilgan; bu davlat 
zulmi haqidagi umumiy fikrni kuchaytirib, 
namoy ishchilar o‘rtasida birdamlik ni 
mustahkamlashga xizmat qilgan. #Jan25 
(Misr) va #SidiBouzid (Tunis) kabi xeshteglar 
umumiy norozilik va siyosiy intilishlarni ramziy 
ifodalovchi markaziy safarbarlik vositasiga 
aylandi. Shu tariqa ijtimoiy tarmoqlar fuqarolarga 
muqobil qarashlar bilan tanishish, demokratiya, 
inson huquqlari va boshqaruv masalalari bo‘yicha 
ochiq munozaralarda ishtirok etish imkonini 
berdi.

Ijtimoiy tarmoqlar rolini mutlaqlashtirmaslik 
ham zarur. Natijani belgilaydigan omil – offlayn 
siyosiy sharoit: iqtisodiy norozilik, ijtimoiy 
adolatsizlik hissi va muxolifatning tashkiliy 
salohiyati. Tarmoq orqali oson safarbar qilingan 
ommaning keyinchalik barqaror siyosiy 
tuzilmalarga aylana olmasligi esa bunday 
harakatlarning mo‘rtligidan dalolat beradi.

Ijtimoiy tarmoqlar milliy xavfsizlik tizimi 
uchun o‘ziga xos xavf tug‘diradi. Siyosiy 
jihatdan ta’sirchan axborotning tez tarqalishi 
dezinformatsiya, xorijiy aralashuv yoki 
radikallashtirish vositasi sifatida ishlatilishi 

mumkin, bu esa davlatning nazorat qilish va 
samarali qarshi choralar ko‘rish qobiliyatini 
jiddiy sinovdan o‘tkazadi. Raqamli yolg‘on 
axborot jamoatchilik fikrini o‘zgartirishi, davlat 
institutlariga ishonchni pasaytirishi va hatto 
saylov jarayonlariga ta’sir ko‘rsatishi mumkinligi 
ilmiy adabiyotda muhokama qilingan.

Misr misoli bu tahdidning boshqa tomonini 
ham ko‘rsatadi. 2011-yil yanvar oxiridagi 
norozilik kunlarida hokimiyat avval ijtimoiy 
tarmoqlarga (dastlab Twitterga, 25-yanvarda) 
kirishni cheklashga, so‘ng internetni deyarli to‘liq 
o‘chirishga urindi: 27-yanvar kechasi taxminan 
yigirma daqiqa ichida mamlakatning 2928 ta IPv4 
prefiksidan qariyb 2500 tasi global marshrutlash 
jadvalidan yo‘qoldi, soat 23:30 ga kelib esa atigi 176 
tasi ko‘rinib turardi23. Bu choralar noroziliklarni 
to‘xtata olmadi: 2011-yil 11-fevralda prezident 
X.Muborak iste’foga chiqdi. Shu bilan birga, 
hukumatlar ijtimoiy tarmoqlardan muxolifatni 
susaytirish, jamoatchilik muhokamasini 
yo‘naltirish va jamiyat kayfiyati haqida arzon 
ma’lumot yig‘ish uchun ham foydalanadi. 
Xullas, ijtimoiy tarmoqlar fuqarolik faolligini 
rag‘batlantirish vositasi bo‘lish bilan birga 
nazorat va kuzatuv quroli vazifasini ham bajarishi 
mumkin.

Arab bahorining ta’siri xalqaro miqyosda ham 
sezildi. Global ommaviy axborot vositalari va 
ijtimoiy tarmoqlar orqali tarqalgan ma’lumotlar 
xalqaro diplomatik munosabatlarni ham 
harakatga keltirdi: bir qator xorijiy hukumatlar 
va xalqaro tashkilotlar demokratik islohotlarni 
qo‘llab-quvvatlovchi bayonotlar berdi, nodavlat 
tashkilotlar esa onlayn kontentdan foydalanib, 
jamoatchilik e’tiborini kuchaytirdi va gumanitar 
yordamni muvofiqlashtirdi. Bu jarayonlar 
mahalliy mafkuraviy harakatlarni xalqaro ta’sir 
kuchiga aylantirish mumkinligini ko‘rsatdi.

23	 Dainotti, A., Squarcella, C., Aben, E., Claffy, K. C., Chiesa, M., Russo, M., & Pescapé, A. (2011). Analysis of Country

wide Internet Outages Caused by Censorship. In Proceedings of the 2011 ACM SIGCOMM Internet Measurement

Conference (IMC ’11) (pp. 1–18). ACM. https://doi.org/10.1145/2068816.2068818

Tahli l natijalarini jamlab, ijt imoiy 
tarmoqlarning ikki qirrali tabiatini quyidagi 
jadval orqali ko‘rsatish mumkin.

1-jadval. Ijtimoiy tarmoqlarning imkoniyatlari 
va tahdidlari (muallif tahlili asosida)

Imkoniyatlar Tahdidlar

Siyosiy ishtirok va 
fuqarolik faolligining 
kengayishi

D e z i n f o r m a t s i y a 
v a  m a n i p u l y a t i v 
kampaniyalar

Muqobil qarashlar va 
ochiq munozaralar 
muhiti

Aks-sado kameralari, 
q u t b l a n i s h  v a 
murosasizlik

Ommani tez safarbar 
etish va tashkil qilish

Xor ijiy  a r a la shuv 
va ta’sir o‘tkazish 
operatsiyalari

Mahalliy g‘oyalarning 
xalqaro e’t iborga 
chiqishi

R ad i k a l la shuv v a 
ekstremistik yollash

Davlat va jamiyat 
o‘rtasida teskari aloqa 
kanali

Davlat institutlariga 
ishonchning pasayishi; 
nazorat va kuzatuv 
xavfi

Tadqiqot natijalari ijtimoiy tarmoqlar zamonaviy 
siyosiy kommunikatsiya tizimida nafaqat 
axborot almashish vositasi, balki mafkuraviy 
konstruksiyalarni shakllantirish, jamoatchilik 
ongiga ta’sir ko‘rsatish va siyosiy jarayonlarga 
strategik ta’sir o‘tkazishning murakkab 
mexanizmlariga ega raqamli makon sifatida 
ishlashini tasdiqlaydi. Ishchi faraz o‘z tasdig‘ini 
topdi: ijtimoiy tarmoqlar mafkuraviy jarayonlarda 
ham katalizator, ham filtr vazifasini bajaradi.

Ijtimoiy tarmoqlar ikki qirrali tabiati bilan 
ajralib turadi. Bir tomondan, ular fuqarolik 
faolligini kengaytiradi, siyosiy jarayonlarda 
ishtirokni demokratlashtiradi va jamoatchilikka 

muqobil fikrlar bilan tanishish imkonini beradi. 
Ikkinchi tomondan, dezinformatsiya oqimlari, 
manipulyativ kampaniyalar, radikallashuv 
jarayonlari va xorijiy aralashuvga ochiq raqamli 
muhit milliy xavfsizlik uchun jiddiy xavf tug‘diradi. 
Arab bahori misoli shuni ko‘rsatadiki, ijtimoiy 
tarmoqlar siyosiy safarbarlikni tezlashtirish, 
ommaviy noroziliklarni muvofiqlashtirish va 
g‘oyaviy birlikni shakllantirishda muhim rol 
o‘ynaydi; shu bilan birga ularning nazorat ostiga 
olinishi, bloklanishi yoki siyosiy maqsadlarda 
suiiste’mol qilinishi davlat barqarorligi va axborot 
suverenitetiga bevosita ta’sir qiladi.

Olingan natijalar asosida quyidagi takliflar 
beriladi:

1) siyosiy kommunikatsiyani tartibga 
soluvchi siyosiy-huquqiy mexanizmlarni 
takomillashtirish, bunda so‘z erkinligi bilan 
axborot xavfsizligi o‘rtasidagi muvozanatni 
saqlash;

2) aholi, ayniqsa yoshlar orasida raqamli va media 
savodxonlikni oshirishga qaratilgan uzluksiz 
ta’lim dasturlarini joriy etish;

3) dezinformatsiyaga qarshi barqaror 
institutsional mexanizmlar — faktlarni 
tekshirish (fact-checking) tizimini hamda rasmiy 
axborotni tezkor va ochiq yetkazish amaliyotini 
shakllantirish;

4) ijtimoiy tarmoq platformalari bilan hamkorlikni 
yo‘lga qo‘yish va algoritmik shaffoflik masalasini 
muhokama qilish;

5) tahdidlarni erta aniqlash maqsadida ijtimoiy 
tarmoqlardagi ijtimoiy-siyosiy jarayonlarni ilmiy 
asoslangan tarzda monitoring qilish tizimini 
rivojlantirish va uni inson huquqlariga rioya etish 
tamoyillari doirasida amalga oshirish;

6) O‘zbekiston va Markaziy Osiyo kontekstida 
ijtimoiy tarmoqlarning mafkuraviy ta’sirini 
o‘rganuvchi empirik tadqiqotlarni (so‘rovnoma, 
kontent-tahlil) ko‘paytirish.


